
TRIBUNAL GHAL TALBIET ZGHAR 

GUDIKATUR DR. 

KATJA PSAILA SAVONA 

 

Seduta ta' l-24 ta' Marzu, 2015 

Talba Numru. 432/2011 

 

 

Angelo Schembri (ID 558859M) 

 

vs 

 

Charles Scerri u Carmel Bonnici bhala President u Segretarju rispettivament in 

rapprezentanza ta’ Lija Athletics FC u George Borg, Joseph Agius u Peter Cipriott bhala 

President, Segretarju u Tezorier rispettivament ta’ Balzan Youths FC 

 

 

It-Tribunal, 

 

 

Ra l-avviz datat 23 ta’ Mejju, 2011 li permezz tieghu l- attur qed jeccepixxi: 

Illi qed jitlob lil dan l-Onorabbli Tribunal joghgbu jikkundanna lill-konvenuti, solidalment 

bejniethom jew min minnhom, sabiex ihallsuh is-somma ta’ elfejn ewro (€2,000) ghal xoghol 

relattiv ghall-installazzjoni ta’ arbli tad-dawl fil-football ground f’Hal Lija, liema xoghol sar u 

gie ezegwit mill-attur fuq inkarigu taz-zewg klabbs intimati.  

 

Bl-ispejjez tal-prezenti u bl-imghax legali sad-data tal-hlas effettiv kontra l-konvenut jew min 

minnhom minn issa ngunt ghas-Subizzjoni. 

 

Ra r-risposta  tal-konvenuti Lija Athletics FC u Balzan Youths FC datata 10 ta’ Gunju, 2011 

fejn ippremettew illi: 

 

L-konvenuti jopponu t-talba kollha tal-attur Schembri u dan ghar-ragunijiet imsemmija hawn 

taht: 

 

L-ewwelnett il-klabbs konvenuti jirrilecaw li huma m’ghadhomx x’jaqsmu bl-ebda mod ma’ 

pagamenti relatati ma’ xoghol li sar fil-grawnd, in kwantu l-entita’ li hija responsabbli sabiex 

tali hlas isir hija l-Malta Football Association (MFA). 

 

Fit-tieni lok, il-konvenuti jiddikjaraw illi l-pretenzjonijiet tal-attur Schembri huma nfondati fil-

fatt u fid-dritt, dan ghaliex l-attur Schembri qieghed jitlob illi jithallas ghal xoghol li ma sarx. 

 

Il-fatti fil-qosor huma dawn: 

 

Peter Cipriott (tezorier ta’ Balzan Youths FC izda li f’dak il-hin kien qieghed jagixxi f’isem iz-

zewg clubs) kien kellem lil Mario Borg (tal-kumpanija 391) dwar xi arbli. Borg kien qabbad lil 

Cipriott mal-attur Schembri u Cipriott kien mar jara l-arbli ghand l-attur Schembri. Cipriott 

kien ordna arbli ta’ 15-il metru. 

Meta l-attur Schembri mar iwahhal l-arbli fil-ground tal-football dwar l-arbli ma kinux tat-tul 

miftiehem – cioe ta’ 15-il metru. Fil-fatt l-attur Schembri kien ghamel arrangament sabiex 

izid ma’ dawn l-arbli halli dawn jilhqu l-gholi ta’ 15-il metru. Iz-zewg clubs konvenuti kienu 

hadu parir ta’ electrician u dan kien qal li, fost affarijiet ohra, dawn l-arbli jkunu dghajfin u 

mhux ta’ kwalita’. 

 

F’dak iz-zmien iz-zewg clubs kienu ppressati u riedu jsibu arbli mill-aktar fiss possibli. 

Ghalhekk, Lorry Borg (rapprezentant ta’ Lija Athletics FC) u Cipriott marru fuq haddiehor li 

seta’ jipprovdi l-arbli tat-tul mehtieg , izda ma kinitx f’pozizzjoni li twahhal dawn l-istess arbli. 

Hawnhekk Borg u Cipriott kienu kellmu lill-attur Schembri sabiex jigi jwehhel dawn l-arbli hu. 

Huma kienu fthemu li ghal dan ix-xoghol l-attur Schembri jithallas is-somma ta’ Eur 2000 

(elfejn ewro). 

 

Wara ftit granet l-attur Schembri kien cempel jghid li sab arbli ta’ 15-il metru. B’hekk Borg u 

Cipriott kienu fthemu mal-attur Schembri sabiex dan jigi jwehhel dawn it-tmien (8) arbli u ta’ 

dan ix-xoghol jithallas is-somma ta’ Eur18,600 (tmintax-il elf u sitt mitt ewro). 

 

Ghalhekk, huwa car li l-attur Schembri qieghed jitlob il-hlas ta’ Eur2,000 (elfejn ewro) li kien 

miftiehem li jithallas u fil-fatt thallas miz-zewg clubs konvenuti. 

 

 

Ra l-affidavits kollha u semgha x-xhieda. 

 

Ra l-atti kollha tat-talba.  

 

Ra l-verbal tal-ahhar seduta tas-27 ta’ Jannar, 2015 li kellha tithalla illum ghas-Sentenza.   

Ikkunsidera:  

 

Illi hareg mir-rikors  li l-attur qed jitlob il-hlas ta’ installazzjoni t’ arbli tad-dawl fil-

grawnd tal-futbol  ta’ Hal Lija.   

 

Illi mill-provi jirrizulta is-segwenti: 

 

Peter Cipriott (tezorier ta’ Balzan Youths FC izda li f’dak iz-zmien kien qieghed jagixxi f’isem 

iz-zewg klabbs) kien kellem lil Mario Borg (tal-kumpanija 391) dwar xi arbli. Borg kien qabbad 

lil Cipriott mal-attur Schembri. Cipriott kien ordna arbli ta’ hmistax-il metru. Inqalghu 

komplikazzjoniet ghaliex l-arbli ma kienux tajbin ghall-uzu tal-klabb in kwistjoni.   

 

Xehed Angelo Schembri li qal li issuplixxa arbli tad-dawl u ‘nstallahom. Kien gie 

ikkuntatjat minn Mario Borg Direttur tas-Socjeta’ 389 Limited. Kien gie inkarigat biex 

jinstalla tmien arbli fil- grawnd tal-futbol ta’ Hal-Lija bhal ta’ Haz-Zebbug. Illi 389 

Limited jaghmlu xoghol ta’ tqeghid ta’ turf, dawl u fencing f’ grawnds tal-futbol. Mario 

Borg kien qallu “mur ghamilli tmien arbli tad-dawl f’dak il-grawnd kif kont ghamiltli 

f’Haz  Zebbug”. Haz-Zebbug kien tlesta gimgha qabel.  Meta kien mar l-ewwel darba ma 

setghax jahdem ghaliex kien qed jahdmu fuq il-fencing. Kienu mghagglin u zamm kuntatt 

ma’ Peter Cipriott li kien rega’ baghtu jinstalla l-arbli. Dan hekk kien ghamel kien installa 

l-arbli. Warajh kellu jidhol l-electrician. Meta mar jahdem l-electrician indunaw illi l-arbli 

kienu qosra. Kien wara tlett xhur li ndunaw b’dan il-fatt. Il-problema kienet li ma kienux 

tajbin ghas-sistema tad-dawl li riedu u ghalhekk skont l-electrician ma kienx hemm 

toqol bizzejjed. Kienu ddiskutew il-problemi u kien gie nkarigat jerga jwahhal 

estenzjonijiet ghall-arbli pero dawn ma kienux tajbin minhabba l-fatt li issa kienu 

dghajfin u ma setghax jahdem bihom l-electrician. Meta kienu inkarigawh qatt ma 

semmew x’toqol kellhom bzonn.  Taqbu l-arbli kollha u ghalhekk ma setghawx 

johduhom lura.  

Kienu gew f’kompromess fejn offrewlu elfejn ewro (€2,000) biex inehhi l-arbli li issa 

kienu mtaqqbin minnhom stess.  Dan il-hlas kien ghax-xoghol li ghamel biex inehhi l-

arbli u uza krenijiet ecc. Wara jumejn kien iltaqa’ ma’ Desmond Mizzi ta’ 240 Limited u 

kienu rrangjaw li jixtri tmien arbli bhat-tip li kellhom bzonn Hal-Lija.  Kien ikkuntattja lil 

Lorry Borg u rranga li jwahhalhom l-ghada. Wara li nehha l-arbli u wahhal il-godda kien 

gie nfurmat illi ma kienx ser jithallas il-hlas ta’ elfejn ewro (€2,000). Kienu fthemu li 

jithallas elfejn ewro (€2,000) biex jaqla’ l-arbli .     

 

Peter Cipriott (kaxxier ta Balzan Football Youths Club) iddikjara illi huma juzaw l-istess 

grawnds bhal Hal Lija Athletics. Ghalhekk hemm zewg rapprezentati wiehed minn Hal 

Lija u l-iehor minn Hal-Balzan. Hu jirraprezenta Hal-Balzan u Lorry Borg kien 

rapprezentant ta’ Hal Lija.   L-MFA kellhom 13-il progett fejn kellhom jaghmlu xoghol 

fuq grawnds tal-futbol u kienu nkarigaw lil 389 Limited biex jaghmlu ix-xoghlijiet. Kien 

Ludvico Micallef Vici President tal-MFA li jirrakomanda lis-Sur Schembri ghat-twahhil 

tal-arbli.   Ikkonferma li l-ewwel tmien arbli twahhlu u wara l-electrician Joe Camilleri u 

Inginier kienu ‘nfurmawh illi l-arbli ma kienux 16-il metru kif xtaqu. L-electrician kien 

taqqab l-arbli. Kienu ‘nfurmaw lill-attur li xtaquhom itwal u dan kien ghamel korrezzjoni 

pero’ dan kien wara diversi gimghat. Dan kien necessarju ghaliex id-dawl ma kienx 

tajjeb b’arbli ta’ 13 il-metru, pero wara li tawwalhom kien hemm kwistjoni ta’ sikurezza 

– kien il-Perit li ‘nfurmahom li kien hemm problema ta’ safety. Cipriott iddikjara illi 

dawn kienu ftehmu mas-Sur Schembri biex jaqla’ dawn l-arbli pero’ ma kellux arbli ta’ 

sittax (16)-il metru u ghalhekk kellhom jixtruhom minn band’ ohra, pero’ ma ftehmux li 

biex jaqlahom kienu ser jhallsuh qatt ma kien awtorizzat biex jaghtih flus biex jaqla l-

arbli (fol 15).    

Mistoqsi ghaliex l-attur ma thallasx Cipriott qal ma kienx hu responsabbli ghall-hlas 

imma l-MFA. Zied illi skont il-Perit l-arbli ma kienux tajbin. Skont hu ma thallasx ghaliex 

uzaw l-arbli ta’ xi haddiehor.  

 

Lawrence Borg xehed u kkonferma illi Angelo Schembri kien wahhal l-arbli fil-Grawnd. 

Kienu nkarigawh 389 Limited. L-arbli twahhlu pero’ x-xoghol tal-electrician kien sar 

hafna wara minhabba dewmien ta’ affarijiet estranei. Lil Mario Borg kienu (hu u Peter 

Cippriot) talbuh li jzidu l-arbli sa hmistax (15) il-metru  skont il-parir tal-electrician, 

pero’ zied illi meta beda ix-xoghol l-electrician l-arbli kienu gia mizjudin.  Zied illi kienu 

huma li taqbu l-arbli. Kien Ludovico Micallef li kien qal li dawn ma kienux tajbin ghaliex 

hu kellu jiccertifika bhala Perit ukoll.  Kienu ‘mbaghad marru jfittxu arbli ohrajn u sabu 

minn ghand Inter Steel Limited ta’ Mario Attard. Mistoqsi jekk l-attur kienx iddikjara illi 

ma’ Mario Attard ma jahdimx ix-xhud qal illi dan ma kienx minnu. Skont ix-xhud dawn 

ftehmu li jithallas elfejn ewro (€2,000) f’laqgha fejn kemm Mario Attard, Etienne Borg u 

William Mintoff kienu prezenti. Anglu kien cempillu u qallu li sab arbli ohrajn pero’ 

kienu ta’ Anglu stess. Lawrence Borg iddikjara li kienu ftehmu prezz ta’ tmintax il-elf u 

sitt mija (€18,600) bit-twahhil b’kollox. Ikkonferma illi Angelo kien gab l-invoice ta’ 

Abacus pero’ meta gie mistoqsi jekk meta pprezenta l-invoice kienx staqsa ghal elfejn 

ewro (€2,000) dan qallu li s-somma ta’  tmintax il-elf u sitt mitt ewro (€18,600) kienet 

wahda globali.  

 

Mario Borg qal li huwa kien involut u kien jaf x’gara ghaliex kien prezenti. Ikkonferma 

illi meta kienu offrew lil Angelo Schembri elfejn ewro (€2,000) kien prezenti, kien hemm 

Peter Cipriott u anke  Lorry Borg. Il-ftehim u diskussjoni kien dwar labour works ghaliex 

ried jithallas tax-xoghol tat-tibdil tal-arbli .     

 

Rega’ xehed Lawrence Borg li ddikjara illi l-arbli kellhom jkunu ta’ sittax (16) il-metru 

mill-bidu, pero’ Angelo Schembri kien installa arbli ta’ hdax (11) jew tnax (12) il-metru. 

Kienu rreferew il-kwistjoni lil Perit tal-MFA li kien qalillhom biex juzaw l-arbli li kien 

sab Angelo – il-prezz kien ta’ tmintax-il elf u sitt mitt ewro (€18,600) bit-twahhil 

b’kollox. Qatt ma kien hemm ftehim ghat-tnehhija tal-arbli ghaliex bilfors kellhom 

jitnehhew. Kien Cipriott li kien ikkommunika ma’ Schembri dwar it-tul li kellu jkun ta’ 

sittax (16) il-metru.   

 

Xehed il-Perit Ludvico Micallef li ddikjara illi huwa l-Vici President tal-MFA u li kienu 

qeghdin jiehdu hsieb il-floodlighting u resurfacing tal-pitches. Il-pitches ivvarjaw u 

ghalhekk anke is-sistema tal-floodlighting. Bhala gholi l-inqas ma jkunu huma ta’ sittax 

(16) il-metru imma jaslu ghat-tnejn u ghoxrin (22) metru wkoll. Hal Lija kellhom 

tmienja (8) ghalhekk kellhom arbli ta’ sittax (16) il-metru. Qal li l-arbli bl-estensjoni ma 

kienux accettabli. Qal li rranga mal-kuntrattur 240 Limited biex jehdohom u juzahom 

ghall-grawnd iehor. Lill-attur ma kienx jafu u qatt ma iddillja personalment mieghu, 

pero kienu hallsuh direttament. Kien tah is-somma ta’ tmintax il-elf u sitt mitt ewro 

(€18,600) – “kelli kont u hallstha u cioe ghat-tieni sett ta’ arbli”. Il-kont kien piu o meno l-

istandard ta’ dak iz-zmien.   

 

Rega xehed in kontro ezami Angelo Schembri li rega kkonferma li qatt ma tawh kejl 

imma li qalulu biex iwahhal arbli bhal ta’ Haz-Zebbug. Kien biss wara li gie l-electrician li 

ndunaw li dawn ma kienux twal bizzejjed. Ghaddew xahrejn u wahhalhom skont l-

istruzzjonijiet. Qatt ma qabel li jwahhal xoghol ta’ Inter steel Limited ghaliex ma’ Mario 

Attard ma jahdimx. Il-ftehim kien li jnehhi l-arbli tieghu ghall-elfejn ewro (€2,000). Rega 

kkonferma li l-ftehim kien mal-Klabb u mhux mal-MFA ghalhekk il-flus ghandu jithallas 

minnhom.  

 

 

 

Ikkunsidra 

 

 Illi fl-ewwel lok il-konvenuti ddikjaraw illi kienet il-Malta Football Association   (MFA) li 

kienet responsabbli ghall-hlas tax-xoghol li sar fil-grawnd. Illi hawnhekk  jidher illi l-konvenuti 

qeghdin jindikaw illi ghalhekk hi l-MFA li ghanda semmai thallas it-talbiet u mhux huma.   

 

Dwar l-institut tal-legittimu kontradittur, fil-kawza Frankie Refalo et vs Jason Azzopardi et1 

il-Qorti tal-Appell iddikjarat is-segwenti: 

Biex jigi stabbilit jekk parti in kawza kienitx jew le legittimu kontradittrici tal-parti l-ohra, l-

Qorti trid bilfors tivverifika prima facie jekk il-persuna citata fil-gudizzju, kinitx materjalment 

parti fin-negozju li, skont l-attur, holoq ir-relazzjoni guridika li minnha twieldet l-azzjoni fit-

termini proposti. Jekk dan in-ness jigi stabbilit, il-persuna citata setghet titqies li kienet 

persuna idoneja biex tirrispondi ghat-talbiet attrici, in kwantu dawn ikunu jaddebitawlha 

obbligazzjoni li kienet mitluba tissodisfa dan in kwantu il-premessi ghaliha, jekk provati, 

setghu iwasslu ghall-kundanna mitluba f'kaz li jinstab li l-istess konvenut ma jkollux 

                                                           
1
 deciza nhar l-5 t’Ottubru 2001 mill-Qorti tal-Appell 

eccezzjonijiet validi fil-ligi x'jopponi ghaliha. Dan, naturalment ma jfissirx li jekk il-Qorti 

tiddeciedi li l-konvenut kien gie sewwa citat in kwantu jkun stabbilit li l-interess guridiku 

tieghu fil-mertu kif propost mill-attur illi hu kellu necessarjament ikun finalment tenut bhala 

l-persuna responsabbli biex tirrispondi ghat-talbiet attrici kif proposti, kif lanqas ifisser li l-

istess konvenut ma jkollux eccezzjonijiet validi fil-mertu, fosthom dik li t-talbiet attrici 

kellhom fil-fatt ikunu diretti lejn  haddiehor ukoll inkwantu dan ikun involut fl-istess negozju u 

li allura seta' jigi wkoll citat bhala legittimu kontradittur fil-kawza.  

 

Illi hareg car mix-xhieda ta’ Ludvico Micallef (rapprezentant tal-MFA) u l-attur li huma ma 

ltaqghux fuq il-kwistjoni mertu tal-kawza. Micallef xehed li kien hallas lill-kuntrattur (240 

Limited) direttament u l-attur ma kienx jafu personalment. Hareg car mix-xhieda li r-

rapprezentant tal-MFA qatt ma kien involut fin-negozjati mal-attur u lanqas ma kien 

inkarigah. Dan ukoll gie kkonfermat mill-attur li qal li hu kien tkellem ma’ Lawrence Borg u 

Peter Cippriot, iz-zewg rapprezentanti tal-klabbs u li maghhom ftiehem. Ghalhekk in vista ta 

dawn il-fatti t-Tribunal ihoss illi ghalkemm kellhom ftehim ta’ hlas mal-MFA  m‘ghandux 

jidhol fiha l-attur. Huwa gie nkarigat mir-rapprezentanti tal-klabbs u maghhom kien ftiehem 

prezz ghall-hlas li kien ukoll sar ghall-beneficcju taghhom. Ghalhekk it-Tribunal jichad l-

ewwel eccezzjoni.  

 

Illi fir-rigward tal-mertu l-hlas jidher fl-avviz tal-kawza jitolbu ghall-installazzjoni tal-arbli 

pero’ l-kawza kollha tirrevolvi dwar it-tnehhija tal-arbli u mhux installazzjoni tal-arbli.  L-

artikolu 213 tal-Kodici tal-Procudura Civili jindika: 

 

213. Fl-ewwel grad, fil-Qorti tal-Maġistrati (Malta) u fil-Qorti tal-Maġistrati (Għawdex) fil-

ġurisdizzjoni tagħha inferjuri, jekk ma tiġix ppruvata t-talba kif imfissra fir-rikors, iżda jiġi 

ppruvat jedd ieħor għad li dan il-jedd l-ieħor ma jkunx jidħol sewwa fit-talba oriġinali, il-Qorti 

tista’ tiddeċiedi fuq dan il-jedd l-ieħor kif ikun ġie hekk ippruvat, fuq l-istess rikors: 

 

“L-avviz quddiem il-Qorti ta' Gurisdizzjoni Civili ta' Sede Inferjuri jitqies biss li kienet sejha lill-

konvenut biex dan jidher quddiem il-Qorti halli jwiegeb ghat-talba tal-attur. 

Konsegwentement, jinghad minn din l-istess gurisprudenza, illi t-termini ta' l-avviz ma 

kellhomx jitqiesu daqstant rigidi li ma setghux ikunu interpretati biex jinkludu dawk il-

partijiet kienu ben konsapevoli tieghu” SD Vella Co Limited vs Calypso Manufacturing 

Limited (10/02/07 Onor. Imhallef P. Sciberras Qorti tal-App Inferjuri) Francis Fenech vs 

Joyce Restall et” ( Appell Inferjuri, 20 ta’ Marzu, 1982). 

 

Hareg car mill-provi li l-attur Schembri qieghed jitlob il-hlas ta’ elfejn ewro (€2,000) (izjed 

mis-somma ta’ tmintax-il elf u sitt mitt ewro (€18,600) li kien miftiehem li jithallas u li fil-fatt 

thallas miz-zewg klabbs konvenuti)  ghax-xoghol involut fit-tnehhija tal-arbli u mhux kif 

indikat fil-kawzali tal-avviz ossia ghal xoghol relattiv ghall-installazzjoni ta’ arbli tad-dawl. 

 

Illi huwa pacifiku u ekwu ghaliex illi f’kazijiet bhal dawn it-Tribunal m’ghandux jkun 

marbut mal-kawzali. Il-Tribunal jidhirlu li konvenuti stess fehmu x’kienet it-talba u 

pprezentaw ix-xhieda taghhom a bazi ta’ dan.    

 

Illi fir-rigward tal-fatti pprezentati hemm kontradizzjonijiet fix-xhieda tal-partijiet.  Illi 

meta t-Tribunal ghandu quddiemu sitwazzjoni bhal din ghandu jqis min hu l-aktar 

kredibbli.  It-Tribunal jaghmel referenza  “Farrugia vs Farrugia” (P.A. - 24 ta’ 

Novembru, 1966) fejn intqal li:- “l-konflitt fil-provi huma haga li l-Qrati jridu minn dejjem 

ikunu lesti ghaliha. Il-Qorti ghandha tezamina jekk xi wahda miz-zewg verzjonijiet, fid-

dawl tas-soliti kriterji tal-kredibilita’ u specjalment dawk tal-konsistenza u 

verosomiljanza, ghandhiex teskludi lill-ohra, anke fuq il-bilanc tal-probabilitajiet, u tal-

preponderanza tal-provi, ghax dawn, f’kawzi civili, huma generalment sufficjenti ghall-

konvinciment tal-gudikant”. Illi fil-kawza fl-ismijiet “George Bugeja vs Joseph Meilak” 

(P.A. (TM) - 30 ta’ Ottubru, 2003) inghad illi:- 

 

“Fil-kamp Civili ghal dak li hu apprezzament tal-provi, l-kriterju ma huwiex dak jekk il-

gudikant assolutament jemminx l-ispjegazzjonijiet forniti lilu, imma jekk dawn l-istess 

spjegazzjonijiet humiex, fic-cirkostanzi zvarjati tal-hajja, verosimili. Dan fuq il-bilanc tal-

probabilitajiet, sostrat baziku t’ azzjoni civili, in kwantu huma dawn, flimkien mal-

preponderanza tal-provi, generalment bastanti ghall-konvinciment. Ghax kif inhu 

pacifikament akkolt, ic-certezza morali hi ndotta mill-preponderanza tal-probabilitajiet. 

Dan ghad-differenza ta’ dak li japplika fil-kamp Kriminali fejn il-htija trid tirrizulta 

minghajr ma thalli dubju ragjonevoli”. 

 

It-Tribunal jinnota illi l-attur dejjem zamm konsistenti fil-verzjoni tieghu u cioe’ illi kien 

gie ‘nkarigat li jinstalla tmien arbli bhal dawk li kien ghamel f’Haz Zebbug. Dan kien 

Mario Borg ta’ 389 Limited.  Jidher li hadd ma qalu l-qisien ezatt u jew li lmentaw li kien 

provda arbli ta’ qisien zbaljati. Hareg li zmien wara talbuh li jestendihom ghaliex kienu 

qosra. Sa dak inhar jidher li qatt hadd ma qalu li ha zball u li ma pprovdiex arbli skont 

qisien li talbuh. Il-problema tqajmet meta l-Perit iddikjara illi dawn l-arbli ma kienux 

safe.  

 

L-attur iddikjara bic-car illi hu ma kellux arbli itwal u li ma riedx jahdem ghall-Intersteel 

Limited u ghalhekk sab terzi, 240 Limited, li kienu lesti li jipprovdu arbli tat-tul rikjest. 

Jidher illi, u hawnhekk lanqas m’hemm qbil bejn ix-xhieda ta’ Cipriott u Lawrence Borg 

(iz-zewg rapprezentanti tal-klabbs) meta ftehmu ghall-prezz. Gew prezentati diversi 

argumenti ghaliex ma thallasx ghat-tnehijja tal-arbli  u cioe’ li l-attur ippretenda li 

jithallas talli jnehhi arbli u l-klabbs ippretendew li l-attur jaqla’ l-arbli u jqeghdhom 

minghajr ma jithallas jew verzjoni ohra jew  li l-attur ma thallasx ghat-tnehhija ghax 

bilfors biex tqieghed il-godda trid tnehhi l-ohrajn. Argument iehor kien li x-xoghol  kien 

inkluz fis-somma li hallsu lil 240 Limited ghall-arbli u jidher illi kienu gew prezentati 

b’invoice minghandhom li hallsu.  L-invoice qatt ma gie prezentat lit-Tribunal u ghalhekk 

jidhol il-principju li min jallega irrid jipprova setghu ghalhekk facilment igibu l-invoice 

biex juru jekk dan kienx inkluz fil-prezz pero’ ma ghamlux hekk.    

 

Ix-xoghol tat-tnehhija tal-arbli sar u tqeghdu l-arbli l-godda u ghalhekk l-attur ghandu 

jithallas tax-xoghol tieghu. Kien car li mill-bidu kien hemm ftehim tat-tnehhija tal-arbli u 

dan kien f’laqgha maz-zewg rapprezentanti tal-klabbs u Mario Borg ghat-389 Limited li 

wkoll ikkonferma il-verzjoni ta’ Angelo Schembri. Ghalkemm hareg mix-xhieda tar-

rapprezentati tal-klabbs li MFA kienet qed thallas pero’ kienu huma li nkarigaw lill-attur 

ghat-tnehhija tal-arbli u l-attur maghhom kellu relazzjoni tax-xoghol.  Illi kienet 

obbligazzjoni taghhom li jdahluha fil-kawza jekk hassew li kienet l-MFA il-legittmu 

kontradittur.   



Kopja Informali ta' Sentenza 

Pagna 11 minn 11 
Qrati tal-Gustizzja 

 

Ghalhekk arbitrio boni viri t-Tribunal ihoss illi ghandu jilqa’ t-talba tal-attur u li ghandu 

jithallas ghax-xoghol li ghamel.  

 

 

 

 

 

Decide 

 

Ghaldaqstant, in vista tac-cirkostanzi, t-Tribunal jiddeciedi billi jichad l-eccezzjoni tal-

hlas u  jilqa’ t-talba tal-attur fl-ammont ta elfejn Ewro (€2,000) bl-imghaxijiet legali mid-

data tas-Sentenza sal-pagament effettiv.  

 

Bl-ispejjes. 

